AUTHOR: No author available

SECTION: TEMPATAN  PAGE: 2

PRINTED SIZE: 160.00cm?

&isentia MARKET: Malaysia PHOTO: Full Color ASR: MYR 931.00  ITEM ID: MY0070714805

= ﬁ 17 AUG, 2026

= Gesaan tambah hentian BAS.MY di pekan

Tanjung Aru

Harian Ekspres (KK), Malaysia

REGION: KL

Page 1 of 2

Gesaan tambah
hentian BAS.MY
di pekan
Tanjung Aru

KOTA KINABALU:
Kerajaan digesa
menambah hent-
ian BASMY di
pekan Tanjung
Aru bagi
meningkatkan
akses pen-
gangkutan awam
kepada pen-
duduk dan pelancong di kawasan
berkenaan.

Ahli Dewan Undangan Negeri
(Adun) Tanjung Aru Datuk Junz Wong
(gambar) berkata pekan itu sudah
mempunyai hentian bas namun pen-
duduk Tanjung Aru, Tanjung Aru Baru,
Tanjung Aru Tengah dan kawasan sek-
itarnya masih perlu ke jalan utama ter-
masuk kawasan Aeropod, untuk
mendapatkan perkhidmatan BAS.MY.

Beliau berkata penambahan hent-
ian di pekan Tanjung Aru akan mem-
beri manfaat kepada penduduk
khususnya warga emas, pelajar dan
keluarga, selain menyediakan pilihan
pengangkutan awam tambahan
kepada pelancong untuk ke Tanjung
Aru dan Pantai Tanjung Aru.

Wong berkata cadangan itu tidak
semestinya ~ memerlukan  laluan
baharu kerana laluan BAS.MY sedia
ada berpotensi diubah suai bagi
merangkumi  hentian tambahan
berkenaan.

Menurutnya, penggunaan BAS.MY
secara lebih meluas juga dapat mem-
bantu mengurangkan kebergantun-
gan terhadap kenderaan persendirian
dan mengurangkan kesesakan lalu lin-
tas di Kota Kinabalu.

“Pekan Tanjung Aru juga sebaha-
gian daripada Kota Kinabalu. Pen-
gangkutan awam sepatutnya lebih
dekat, mudah dan boleh diakses oleh
rakyat,” katanya.

BAS.MY Kota Kinabalu, yang dike-
nali sebagai “Bas Pink” di peringkat
tempatan, merupakan perkhidmatan
bas berhenti-henti moden yang dilak-
sanakan di bawah program Transfor-
masi Perkhidmatan Bas Berhenti-henti
(SBST) Kerajaan Persekutuan.

Ketika ini, perkhidmatan berke-
naan mengendalikan lapan laluan
tetap (So1 hingga So8) yang
menghubungkan KK Sentral dengan
pusat bandar, Universiti Malaysia
Sabah (UMS), Inanam, Sepanggar,
Menggatal, Penampang dan lapangan
terbang.

SUMMARIES

KOTA KINABALU: Kerajaan digesa menambah hentian BAS.MY di pekan Tanjung Aru bagi meningkatkan akses pengangkutan
awam kepada penduduk dan pelancong di kawasan

berkenaan. Ahli Dewan Undangan Negeri (Adun) Tanjung Aru Datuk Junz Wong (gambar) berkata pekan itu sudah mempunyai
hentian bas namun penduduk Tanjung Aru, Tanjung Aru Baru, Tanjung Aru Tengah dan kawasan sekitarnya masih perlu ke jalan
utama termasuk kawasan Aeropod, untuk mendapatkan perkhidmatan BAS.MY.

